
zelatan 
Progreak retro 

Progreak beti izaten dira hurrengo 
modaren aintzindari. Baina oraingoan, 
beste mailatan ere neoklasikoa, eta re-
troak oro, biltzen dituzten unean, poli-
tikaren alorrean ere halako «du déjà 
vu» kutsua bilatzen dute. Moda beti na-
gusi, beraz: frankismoaren garaian be-
zalaxe, besteak beste: orduan gorria 
eramaten zen, orain neo-liberalismoa. 

Gure garaikideek, adibidez, zaus-
kada latza jasan genuen, gazte den-
boran, Koestler-en «El cero y el infi
nito» irakurri genuenean. Pertsonaren 
definizio gupidagabe hura, mingarri zi-
tzaigun: «Pertsona ez da miloi bat per-
t s o n a t a k o m u l t z o a r e n m i l o i r e n a 
baizik». Ez naiz oroitzen Rubachov-en 
ahotan ez ote zetorren. Baina hori 
berdin zaigu. 

Hiper-kolektibismo horren kontra 
jaiki bide zen zerbait gure barruan; ez 
baitzen harrigarria Kierkegaard-en eta 
Camus-en irakurle amorratu haiengan. 

Gero konturatu ginen, ordea, gure 
indibidualkeri haietxek hozi-arazten zi-
tuztela bai Estatu ahalguztiduna, eta bai 
monopolioak eta «holding» delakoak. 
Inor ez baita zuzenki bere klasean edo 
gizaterian integratzen. Tarteko multzo 
batzuren beharra konprenitu genuen; 
eta abertzaletasuna eta autojestioa (na-
zioa eta produzio-unitate mugatuak, 
bestela esanda) beharrezkotzat jo geni-
tuen. Eta burua eta bihotza elkarturik 
agertu ziren bolada batez. 

Hots, ezker berria saldu duten inte-
lektualen eskutik (eta hemen izen-deitu-
rarik zehaztu beharrik ez dago, nik 
uste), neo-liberalismoaren olatu berria, 
agertu da. Eta gure arteko progreak se-
gituan apuntatu dira larrosaz, jaztera: 
hay que rescatar al individuo, a la per

sona, frente a las concepciones estricta-, 
mente colectivistas». 

Tarteko instituzioak, federalismoa 
eta autojestioa aipatu beharrean, sozia-
lismoaren aurreko posiziotara eraman 
nahi gaituzte orain; bai ekonomian eta 
bai politikan «rousseau-nianismo» ain-
gerutiarrera eramanez. Progreak retro 
bihurturik, hitz batez; eta Fraga-ren 
ondotik orpoz orpo.. Interesgarria! 

